
内容概要

　　唐自广明乱离，袐籍亡散，武宗已后，寂寞无闻，朝野遗芳，莫得传播。
仆生自岷峨，官于荆郢，咸京故事，每愧面墙，游处之间，专于博访。
顷逢故凤翔杨玭少尹，多话秦中平时旧说，常记于心。
他日渚宫见元澄中允，款狎笑语，多符其说。
元公谓旧族一二子弟曰：[诸贤生在长安，闻事不迨富春，此则存好问之所宏益也。
]厥后每聆一事，未敢孤信，三复参校，然始濡毫。
非但垂之空言，亦欲因事劲戒。
三纪收拾筐箧，爰因公退，咸取编连。
先以唐朝达贤一言一行列於谈次，其有事类相近，自唐至后唐，梁、蜀、江南诸国所得闻知者，皆附
其末，凡篡得事成三十卷。
禹贡云[云士梦作乂]传有[畋於江南之梦]，鄙从事於荆江之北，题曰北梦琐言，琐细形言，大即可知
也。
虽非经纬之作，庶勉后进子孙，俾希仰前事，亦丝麻中营蒯也。
通方者幸勿多诮焉。

